
Aðalfundur Félags landeigenda í vaðnesi 2011
Fundargerð 

Dagsetning: 04.06 2011
Staðsetning: Félagsheimilið Borg, Grímsnesi
Dagskrá
Dagskrá aðalfundar samkvæmt samþykktum félagsins

1. Skýrsla stjórnar

2. Framlagning ársreiknings. 
3. Umræður um skýrslu stjórnar og ársreikning

4. Lagabreytingar

5. Skýrslur nefnda
6. Ákvörðun um ársgjald
7. Kosning stjórnar
8. Kosning endurskoðenda
9. Önnur mál
Niðurstöður
Fundur settur kl. 13:00

Formaður félagssin, Guðríður Óskarsdóttir setur fundinn. Tilnefndir eru, sem fundarstjóri, Jón Gestur Viggósson og fundarritari Ingvar Kristinsson. Fundarstjóri og fundarritari samþykktir.

Fundur skv. dagskrá.

1. Skýrsla stjórnar

Guðríur Óskarsdóttir formaður flutti skýrslu stjórnar fyrir síðasta starfsár. Guðríður hóf mál sitt á að ræða sorpmál, en eins og öllum ætti að vera í fersku minni var mikið fjallað um þau á sl. starfsári. Farið var yfir þetta mál ítarlega á aðalfundi 2010 og samþykkt var ályktun frá félaginu á þeim fundi. Félagið beytti sér í þessu máli í samstrafi við önnur félög á svæðinu. Á þessu fékkst farsæl lausn með samkomulagi um að hafa gámana þar sem þeir voru áður, stækka og þrífa svæðið og stefna á betri umgengni. Áður höfðu verið skoðaðar hugmyndir um að hver gata hefði sinn gám og útbyggi plan fyrir það. Kosturinn væri að betri umgengni fengist með nándinni en kostnaður var mun meiri. Þetta hefur gengið ágætlega en samt kemur fyrir að fólk virðir ekki umgengnisreglur þó að þær séu skýrar.

Þessu næst voru lögð fram tvö bréf sem borist höfðu félaginu. Fyrst bréf frá varaoddvita Grímsnes- og Grafningshrepps þar sem rætt var um vatnsveitu og endurskoðun vatnsmála í sveitarfélaginu. Einnig kom fram í bréfinu að sorpmál sveitarfélgasins væru í stöðugri skoðun og til standi að huga að meiri flokkun sorps og að umhverfisvika væri fyrirhuguð þar sem fólk gæti komið rulsi á gámsvæði án gjalds. Síðara bréfið sem lagt var fram var svar frá Brunavörnum Árnessýslu við erindi sem formaður sendi eftir síðasta aðalfund um úrræði vegna brunahættu.Fram kom í svari slökkviliðsstjórans að boðið væri upp á kynningarfundi og eru þeir fúsir til að koma með innlegg þennan fund en en formaður taldi okkur þurfa tíma til að ræða eigin mál og best væri að við héldum okkur við hefðbundinn aðalfund. 
Þá var upplýst að búið væri að tala við vegagerðina vegna viðhalds á Vaðnesvegi eins og rætt var á síðasta aðalfundi og þeir lofa að fylla í skörðóttar brúnir malbiksins í sumar. 

Síðan vék formaður í skýrslu sinni að öðrum verkefnum sem tengst hafa innra starfi félagsins. Formaður sagði að það væru um margt breyttir tímar, byggðin stækkar og félögum fjölgar. Flestum götum á svæðinu hafi veri verðið lokað af með hliðum og að  í hverri götu starfi veganefndir eða hópar sem sjá um viðhald og framkvæmdir á sínu svæði. Á síðasta aðalfundi var rætt mikið um lokun Hvítárbrautar en sumir félagsmenn voru ósáttir við það m.a vegna aðgengi að sameiginlegu svæði félagsins við Hvítá. Í framhaldi af spurningum um réttmæti þessarar lokunar var send fyrirspurn til Landsambands sumarhúsaeigenda. Svari landsambandsins var komið til veganefndarmanna við Hvítár- og Borgarholtsbraut. Fram kom í svari veganefnda þessara gatna að ekki sé vilji til að ekki heimila aðgang að hliðinu öðrum en þeim sem búa við þessar götur. Í fyrra var opið í eina viku fyrir verslunarmannahelgi og í eina viku eftir á eftir. Bent hefur verið á að það væri strax til bóta að lengja þann tíma, sérstaklega að opna fyrr ef safna á í brennu. Á fundinum í fyrra var líka velt upp spurningu um að útbúa fleiri sameiginleg svæði á lóðum sem eru skipulagðar sem leik/útivistarsvæði.
Þar með var komið að næsta umræðuefni sem tengist þessu, Vaðneshátíðinni. Í fyrra heyrðust nokkrar efasemdaraddir frá félagsmönnum um framkvæmd hátíðarinnar m.a. vegna kostnaðar við  hana og hugsanlega ætti að nota peningana í annað starf. Þess vegna var ákveðið við að draga úr kostnaði og reyna þannig að eiga fyrir byrjun á framkvæmdum á lóð við Birkibraut sem er skipulögð sem leiksvæði. Sleppt var að leigja tjald, bekki og hoppukastala. Hátíðin gekk ágætlega um kvöldið enda gott veður en ýmsir söknuðu fótboltamótsins en eginn fékkst til að halda utan um það og því varð ekkert af því. 

Stjórnin hefur skoðað lóðina við Birkibraut og stikað út hugsanlegan völl. Orkubú Vaðness hefur boðist til að plægja svæðið og slétta ókeypis fyrir okkur og kostnaður við möl ofaní flötina hefur verið kannaður. Lengra var ekki farið vegna þess að tveir aðilar við Birkibraut drógu í efa að heimild okkar til þessarar framkvæmdar. Því var ákveðið að leita til skipulagsyfirvalda og það er alveg ljóst að þessi svæði sem eru merkt útivist eða leiksvæði eru hluti af landareign Vaðness en ekki eign einstakra gatna. Hins vegar  er það háð samstarfi við félagið hvernig svæðin eru nýtt og Vaðnesbændur vilja gjarnan sjá að leiksvæðin nýtist. Stjórnin var mjög spennt fyrir því í fyrra að drífa af stað gerð sparkvallar á lóðinni við Birkibraut, hún liggur miðsvæðis og getur verið fín viðbót við aðstöðuna við ána. Félagið verður að sjá um að slá og hirða völlinn og einnig sáum við fyrir okkur að setja bara göngustiga yfir girðinguna til að hrófla ekki við girðingum eða götum Kjarr- og Birkibrautar. Þá hafa nokkur önnur mál hafa komið inn á  borð formanns og eitt þeirra verður tekið upp undir liðnum önnur mál en það varðar umferð um húsagöturnar. 

Í framhaldi af þessu sagði formaður að þetta hangi allt saman. Vaðneshátíðin kostar sitt og enginn ágreiningur um það þar til í fyrra. Beðið var um málefnalega umræðu um þessi mál þannig að ný stjórn hafi tilfinningu fyrir því hvernig er hægt að vinna úr þessu.  
Að lokum þakkaði Guðríður öllum sem hún hefur haft samskipti við í félagsstarfinu, stjórnarmönnum og veganefndum og sérstaklega þeim sem eru máttarstólpar Vaðneshátíðarinnar og greiða ljúflega úr öllu sem um er beðið. Hún hafi  verið í stjórn félagsins í 5  ár, þar af formaður síðustu tvö árin og telji komið nóg í bili enda er það samfélagsleg skylda að taka þátt í félagsstörfum og um að gera að fá sem flesta með. 
2. Framlagning ársreiknings. 
Erlendsína Helgadóttir lagði fram ársreikning félagsins í fjarveru Jóhanns Friðriks Ragnarssonar gjaldkera.  Reikningar voru áritaðir af gjaldkera félagsins, skoðunarmanni og endurskoðenda.

3. Umræður um skýrslu stjórnar og ársreikning

Skýrsla stjórnar og reikningar bornir upp og samþykktir. 

4. Lagabreytingar
Engar lagabreytingar lágu fyrir.

5. Skýrslur nefnda
Fundarstjóri kallaði eftir skýrslu frá nefndum. Reið sjálfur á vaðið sem formaður veganefdar við Kjalbraut. Engin sérstök mál þar. Undirlag og sltilag alltaf til umræðu og göngustígar á milli gatna. 

Veganefndarmaður við Efri-Markarbraut, Albert Már Steingrímsson, kom næstur upp og sagði reynt hafi verið að bæta veginn eins og alltaf. Breytt hafi verið úr rauðamöl í gráamöl og alltaf sé barist við ryk. Byrjað er að huga að nýju hliði, símahliði og kostnaður sé 1-2 milljónir. Svona hliðum fjölgar og séu til mikilla þæginda.

Formaður sagði að tvær veganefndir hafi látið vita af styrkumsókn til sveitarfélagsins vegna vegaframkvæmda, Markarbraut og Hörðuvallabraut/Nesvegur.

Starfandi nefndir voru lesnar upp:

Leikvallanefnd: 

Sigurður Guðmundsson, Jón Gunnar Berg og Sigurbjörg Grétarsdóttir, öll á Hvítárbraut.

Veganefndir: 

Veitubraut: Pétur Joensen

Birkibraut: Guðjón Jónsson

Kjalbraut: Jón Gestur Viggósson

Markarbraut: Vagn Gunnarsson

Kjarrbraut: Jón Bóasson

Hörðuvallabraut og Nesvegur: Ólafur Guðmundsson og Kjartan Kjartansson

Hvítárbraut: Bjarni Jón Agnarsson og Örn Grétarson

Borgarhólsbraut: Viktor Berg Helgason

Efri-Markarbraut og hliðargötur tengdar henni: Albert Már Steingrímsson, Kári Arngrímsson, Einína Einarsdóttir, Pálmi Stefánsson og Sigurður Þorvarðarson.

6. Ákvörðun um ársgjald
Formaður ber upp tillögu um árgjald félagsins. Lagt er til að árgjaldið verði 5.000 kr. Árgjaldið hefur verið 4.000 kr. sl. 5 ár en ekki hefur þótt ástæða til að hækka gjaldið þar til nú. Stjórnin hafi þannig svigrúm til að halda veglega hátíð ef svo ber undir ásamt því að huga að framkvæmdum á félagssvæðinu.  
Nokkar umræður spunnust um þetta atriði. Spurning kom úr sal um hversu stór upphæð af árgjaldinu rynni til landsambands sumarhúsaeigenda og var því svarað að 1.000 kr. af hverju félagsgjaldi rynni þangað. Þá var nokkuð rætt um framkvæmd Vaðneshátiðar og hátíðartjald á svæðinu, hvort rétt væri að færa hátíðina og hafa hana ekki um verslunarmannahelgi. Þá voru uppi þau sjónarmið að þessi hátíð væri að detta upp fyrir og væri barn síns tíma. Þegar hér var komið var borin upp tilllaga um að taka umræðu um árgjald og önnur mál saman þar sem margir höfðu tjáð sig og var umræðan orðin nokkuð ruglingsleg. Það var ákveðið. 

Erlendsína Helgadóttir talaði um að undanfarin ár sem hún hefði verið í stjórn hefði ekki verið mikil notkun á tjaldinu og fáir verið þar inni á meðan hátíðinni stóð. Sigurbjörg Grétarsdóttir tók næst til máls og sagði að sér fyndist allt í lagi að hækka. Meiri stemming væri á svæðinu ef það væri tjald. Ekki hægt að kenna stjórn um hvernig til tækist með Vaðneshátíðina  það væri félagsmanna að skapa stemmingu. Guðrún Bergdal kom næst í pontu og sagðist eiga frænda sem ætti tjöld og hún gæti talað við hann yrði þess óskað. Vala RósIngvarsdóttir stjórnarmaður kvað sér næst hljóðs og sagði frá því að ákveðið hefði verið að leggja fyrir fundarmenn stutta skoðanakönnun um Vaðneshátíðina og famkvæmd hennar og útskýrði spurningablaðið sem dreift var meðal fundarmanna. Sagði einnig að stjórnin hefði að sjálfsögðu leitað tilboða í tjald en spurði einnig hvort tjaldið þyrfti að vera svona stórt. Gujón Oddson tók því næst til máls og vildi ræða könnunina og þá spurningu hvort halda eigi hátíðina. Hann sagist á móti því og að alveg væri orðið tímabært að breyta þessu. Sagðist jafnframt hlynntur framkvæmdum á nýju svæði. Þá þakkaði hann stjórn og óskaði að lokum íbúm við Efri-Markarbraut til hamingju með nýja hliðið eða ákvörðun um það.

Reynir Bjarnason, Birkibraut, tók næst til máls og vildi ræða umferð fjórhjóla á svæðinu. Sumarbústaðir væru til að komast úr erli borgarinnar og njóta kyrrðar í sveitinni. Hefur þótt truflandi að hafa umferð fjórhjóla í nágrenninu og með nýjum eigenda hafi komið 3 fjórhjól. Birkibrautin sé einkavegur og við hann séu 22 sumarbústaðir. Þessu fylgi truflun og annað ónæði. Síðan sagðist hann vita að það væri ekki þessa fundar að ákveða eða ákvarða um þetta, heldu yrði þetta að vera málefni íbúa Birkibrautar að leiða þetta mál til lykta. 

Næst tók til máls Anne Mette, einnig við Birkibraut. Hún bað fundarmenn um að taka sér vel og sagðist vera eigandi fjórhjólanna. Hún hvatti til opinnnar umræðu og að fólk tali saman. Þau hafi haldið að þau færu eftir öllum reglum og hafi kynnt sér þær. Hafa farið í lengri ferðir og keyrt Birkibraut til að komast til eða frá svæðinu.

Þessu næst tók Þórarinn, íbúi við Markarbraut til máls. Hann sagði að það væri væntanlega til marks um breytingar í þjóðfélaginu að það fjölgi í félaginu en fækkar þeim sem mæta á aðalfund. Þetta endurspeglist einnig í Vaðneshátíðinni . Þá kvaðst hann skilja vel að íbúar við Hvítárbraut vilji hafa hlið en saknar aðgengis að svæðinu við Hvítá. Spurði hvort komin væri niðurstaða í hvenær hliðið verður opið, gott væri að hafa aðgengi að flötinni. Að lokun vildi Þórarinn aðeins ræða umferðarmál. Hver setur upp skilti og hver ræður því hvar þau væru sett. Búið að væri að setja upp 30 km. skilti við Markarbraut og spurði hann hvort einhver vissi  hver setti það upp. Ekki fékkst svar við því en fundarstjóri sagði að væntanlega væri það veganefnd við Markarbraut. 
Í framhaldi af þessu kom fram að öllum væri heimilt að ganga niður að flötinni og væntanlega hægt að hafa samband við íbúa við Hvítárbraut til að koma timbri á brennu. Næst kvað sér hljóðs Sigurbjörg við Hvítárbaut og lýsti yfir ánægju sinni með þetta hlið. Því fylgdi aukið öryggi og hún væri mjög ánægð með hliðið vonar að allir fái svona hlið. Næstur til að biðja um orðið var Guðjón Jónsson íbúi við Birkibraut. Hann vildi ræða lokun á Hvítárbraut og þá ákvörðun stjórnar að fara að huga að framkvæmdum við lóð við Birkibraut. Hann sagði miklar umræður við götuna um framkvæmdir við lóð og að óánægja væri með með þær og hvernig staðið hefur verið að þessu hingað til. Hvatti Guðjón til þess að íbúar við Birkibraut og Kjarrbraut væru hafðir með í ráðum. Hann sagði þau íhuga sjálf að fá hlið og þurfa þá að huga að sameiginlegri aðkomu. Lagði til að skipuð yrði nefnd til að skoða fyrirhugaða framkvæmd við Birkibraut.

Ekki voru fleiri umræður færðar til bókar á fundinum. Tilllaga um breytt árgjald var þessu næst borið undir fundarmenn og var samþykkt.

7. Kosning stjórnar
Formaður félagsins gefur ekki kost á sér áfram og tveir stjórnarmenn. Meðstjórnendurnir Vala Rós Ingvarsdóttir (Nesvegi) og Ingvar Kristinsson (Vaðnesvegi) bjóða sig fram til áframhaldandi stjórnarsetu ásamt Skarphéðni Rúnari Péturssyni  (Litlubraut) og Reyni Bjarnasyni (Birkibraut). 
Kjósa þarf formann sérstaklega samkvæmt samþykktum félagsins og hefur enginn tilkynnt um framboð. Auglýst var eftir framboði og gaf enginn sig fram. Að lokum fór svo að gerð var tillaga úr sal um að Ingvar Kristinsson yrði formaður og samþykkti hann það og var það samþykkt af fundarmönnum. Þá þurfti að kjósa einn meðstjórnenda og var stungið upp á Anne Mette Petersen (Birkibraut). Hún samþykkti uppástunguna og var kjörin með lófataki.

Ný stjórn félagsins er því þannig skipuð:

Ingvar Kristinsson  formaður.

Vala Rós Ingvarsdóttir

Skarphéðinn Rúnar Pétursson

Reynir Bjarnason

Anne Mette Petersen

Stjórnin hittist og skiptir með sér verkum.

8. Kosning endurskoðenda
Núverandi endurskoðandi, Hlöðver Örn Rafnsson var tilnefndur sem skoðunarmaður reikninga og voru það samþykkt.
9. Önnur mál
Umræða um önnur mál var tekin fyrir undir dagskrárlið 4, ákvörðun um ársgjald.
Ekki tóku fleiri til máls. Nýrkjörinn formaður slítur fundi og bíður fundargestum kaffi í boði félagsins.

Fundinn ritaði Ingvar Kristinsson.

